
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

«Հա​յաս​տանի Հանրապետության բյու​ջե​տա​յին համակարգի մա​սին» Հա​յաս​տա​​նի Հան​​​​րա​​պե​տու​թ​յան օրենքի 23-րդ հոդ​ված​ի 3-րդ մասին և 28.2-րդ հոդ​վա​ծի I մասի 2-րդ կետին հա​մա​​​​պա​տաս​խան՝ Հայաստանի Հանրապետության կառավարությունը որոշում է.

1.  Առաջարկել Երևանի քաղաքապետին` «Տանգո» փակ բաժնետիրական ընկերության կող​մից Երևան քաղաքի Կառավարական N 2 մասնաշենք հասցեում գտնվող 14,241.9 քառ. մետր մակերեսով շենք-շինությունների օտարումից Երևան համայնքի բյուջե վճարման ենթա​կա՝ 4,886,296.6 ԱՄՆ դոլարին համարժեք դրամը (բայց ոչ ավել քան 2,313,661.4 հազ. դրա​մը) ստանալուց հետո այն ուղ​ղել Երևան քաղաքի 2016 թվականի բյուջեով նախատեսված կապիտալ բնույթի ծախսերի ֆինանսավորմանը, իսկ արդյունքում ազատված միջոցները` Երևան քաղաքի փո​ղոց​ների ընթացիկ նորոգման և ճաքալց​ման, ինչպես նաև արտաքին լու​սավորության ցանցի շա​հա​գործ​ման և պահպանման աշխա​տանք​ների իրա​կա​նաց​ման հա​​մար, համապատասխա​նա​բար 1,623,000.0 հազ. դրամ և 690,661.4 հազ. դրամ:
2. «Հայաստանի Հանրապետության 2016 թվականի պետական բյուջեում կատարել վե​րա​​բաշխում և փոփոխություններ, Հայաստանի Հան​րա​պե​տու​թ​յան կառա​​վա​րու​թ​յան 2015 թվա​​կանի դեկտեմ​բե​րի 24-ի «Հայաստանի Հան​րապետության 2016 թվա​​կա​նի պետական բյուջեի կա​տա​րումն ապա​հովող միջոցառումների մասին» N 1555-Ն որոշ​​​ման մեջ կատարել փո​փո​խություններ՝ հա​մաձայն  NN 1 և 2 հավելվածների:

3. Սույն որոշումն ուժի մեջ է մտնում պաշտոնական հրապարկմանը հաջորդող օրվանից:

